
చికెన్‌‌‌‌తో పోటీపడుతోన్న 
కూరగాయల ధరలు
హైదరాబాద్‌‌‌‌లో కూరగాయల ధరలు చికెన్ ధరలతో 
పోటీపడుతున్నాయి. నిన్నటి వరకు కారు చవకగా 
లభించిన టమాటా ధరలు కూడా మళ్లీ 
ఆకాశాన్నంటుతున్నాయి. రైతు బజారులోనే కిలో రూ. 30 
దాటేసింది. బహిరంగ మార్కెట్లలో అయితే, రూ.50 
నుంచి రూ.60 వరకు పలుకుతోంది. బీన్స్ అయితే రూ. 
200 దాటేసింది. బీరకాయ, సొరకాయ ధరలు కూడా 
సామాన్యుడికి అందకుండా పోయాయి. రైతు బజార్లలో 
గుండుబీన్స్ కిలో రూ. 155 లు, గింజ చిక్కుడు రూ. 85, 
పచ్చకాకర రూ. 55, బెండకాయ రూ. 45, పచ్చిమిర్చి రూ. 
50 లు పలుకుతోంది. బహిరంగ మార్కెట్‌‌‌‌లో కొత్తిమీర 
చిన్నకట్ట పది రూపాయలకు విక్రయిస్తున్నారు.
సాధారణంగా హైదరాబాద్‌‌‌‌లోని హోల్‌‌‌‌సేల్ మార్కెట్లకు 
రోజుకు 5 వేల క్వింటాళ్ల కూరగాయలు వస్తేనే ధర 
అదుపులో ఉంటుంది. కానీ ప్రస్తుతం రూ. 2800 
టన్నులకు అటూఇటుగా వస్తున్నాయి. మామూలుగా 
అయితే నగరానికి రోజుకు 3,300 టన్నుల 
కూరగాయాలు అవసరం. ఇప్పుడు అనుకున్నంత మేర 
మార్కెట్లకు రాకపోవడంతో ధరలు పెరుగుతున్నాయి. 
వర్షా లు కురిసి కూరగాయల సాగు పెరిగితే కానీ ధరలు 
తగ్గే అవకాశం లేదని వ్యాపారులు చెబుతున్నారు.

అగ్నిబాణ్‌‌‌‌ రాకెట్ ప్రయోగం విజయవంతమైంది. 
శ్రీహరికోటలోని సతీష్‌‌‌‌ ధవన్‌‌‌‌ స్పేస్‌‌‌‌ సెంటర్‌‌‌‌(షార్‌‌‌‌) 
నుంచి ప్రైవేట్ రాకెట్ అగ్నిబాణ్ విజయవంతంగా 

నింగిలోకి దూసుకెళ్లింది. ప్రెవేట్ రాకెట్ 
ప్రయోగ వేదికపై నుంచి ఉదయం 7 గంటల 
15 నిమిషాలకు అగ్నిబాన్ రాకెట్ ప్రయోగం 
చేశారు. ఈ ప్రయోగం విజయంతో ప్రెవేటు 
రాకెట్ ప్రయోగాల పరంపర మొదలైందని 
ఇస్రో అధికారులు తెలిపారు. భవిష్యత్​లో 

300 కిలోల లోపు చిన్న తరహా 
ఉపగ్రహాలను లోఎర్త్ ఆర్బిట్​లో 

ప్రవేశపెట్టడానికి ఈ తరహా ప్రయోగం 
చేప్టటింది ఇస్రో. కాగా, ప్రైవేటు స్టా ర్టప్‌‌‌‌ 
కంపెనీ అగ్నికుల్‌‌‌‌ కాస్మోస్‌‌‌‌ ఈ రాకెట్‌‌‌‌ను 

రూపొందించింది. దేశంలోనే తొలి సెమీ 
క్రయోజనిక్ ఇంజిన్ ఆధారిత రాకెట్‌‌‌‌గా ఇది 

రికార్డులకెక్కింది. కాగా ఇప్పటికే 3సార్లు వా యిదా 
పడిన ఈ రాకెట్ ప్రయోగం ఎట్టకేలకు 

విజయవంతమైంది.

ఏపీ ఈసెట్‌‌‌‌ 
ఫలితాలు విడుదల
ఏపీ ఈసెట్‌‌‌‌ 2024 ఫలితాలు 
విడుదలయ్యాయి. అభ్యర్థులు cets.
apsche.ap.gov.inలో మీ రిజిస్ట్రేషన్ 
నంబర్, హాల్ టికెట్ నంబర్, పుట్టిన 
తేదీని నమోదు చేయడం ఏపీ ఈసెట్‌‌‌‌ 
ఫలితం 2024ని పొందవచ్చు. అభ్యర్థులు 
ఏపీ ఈసెట్‌‌‌‌ 2024 ఫలితాన్ని ర్యాంక్ 
కార్డ్ రూపంలో డౌన్‌‌‌‌లోడ్ చేసుకోవచ్చు. 
అర్హత పొందిన అభ్యర్థులు ఏపీ ఈసెట్‌‌‌‌ 
2024 కౌన్సెలింగ్ ప్రక్రియలో 
పాల్గొ నవచ్చు. ఏపీ ఈసెట్‌‌‌‌ ఫలితాలను 
అధికారులు ఉదయం 11 గంటల 
తర్వాత ప్రకటించారు.

మిస్టర్ 360 ప్లేయర్ సూర్యకుమార్ 
యాదవ్ ICC T20I క్రికెటర్ 
ఆఫ్ ది ఇయర్-2023 
అవార్డు  అందుకున్నారు. 
ఈ పురస్కారాన్ని 
వరుసగా రెండుసార్లు 
(2022, 23) 
గెలుచుకున్న తొలి 
భారతీయుడిగా సూర్య 
నిలిచారు. అతడు ప్రస్తుతం 
టీ20 బ్యాటింగ్ ర్యాంకింగ్స్ 
విభాగంలో 861 రేటింగ్ 
పాయింట్ల‌‌‌‌ తో అగ్ర‌‌‌‌స్థా నంలో 
కొన‌‌‌‌సాగుతున్నారు. ఆ 
త‌‌‌‌రువాత వ‌‌‌‌రుస‌‌‌‌గా ఫిలిప్‌‌‌‌ సాల్ట్‌‌‌‌ , 
మ‌‌‌‌మ్మ‌‌‌‌ద్ రిజ్వాన్‌‌‌‌, బాబ‌‌‌‌ర్, 
మార్ర్కమ్ ఉన్నారు.

అగ్నిబాణ్‌‌‌‌ రాకెట్ 
ప్రయోగం సక్సెస్‌‌‌‌T20 క్రికెటర్ ఆఫ్ ది ఇయర్‌‌‌‌ 

అవార్డు తో 
సూర్య కుమార్​

డీజే టిల్లు  చిత్రం తో నటి నేహా శెట్టి  యువతలో విపరీతమైన క్రేజ్ ను 
సొంతం చేసుకుంది. తన అందం మరియు అభినయంతో, నేహా షెట్టి 
ప్రేక్షకులపై గట్టి  ప్రభావాన్ని చూపింది. రాధిక పాత్ర ప్రేక్షకులలో బాగా 

పాపులర్ అయ్యింది. గ్యాంగ్స్ ఆఫ్ గోదావరిని ప్రమోట్ చేస్తున్నప్పుడు, నేహా 
షెట్టి  ఈ ప్రత్యేక పాత్ర గురించి తన ఆలోచనలను పంచుకుంది. రాధిక 

నెగెటివ్ క్యారెక్టర్ అని నేను అస్సలు అనుకోను.. టిల్లు కి  రాధికపై మాత్రమే 
కోపం ఉంది కానీ మొత్తం ఆడవాళ్ళ పై కాదు. ప్రేక్షకులు అది సరిగ్గా  అర్థం 
చేసుకున్నారు అని నేను భావిస్తున్నాను. ప్రజలు టిల్లు  ను ఇష్టపడతారు. 

మరియు వారు రాధికను ద్వేషించవచ్చు. కానీ రాధిక రోల్ ను కాదు. అంటే 
మేము వారికి ఇచ్చిన ఖచ్చితమైన టెంపోను ప్రేక్షకులు అర్థం 

చేసుకున్నారు. రాధిక పాత్రలో చిన్న తేడా ఉంది. ఆమె 
మొదటి నుండి చివరి వరకు ఒక భావోద్వేగాన్ని 

కలిగి ఉంటుంది. సినిమా అంతటా అలా 
ఉండటం సులభం కాదు. నా నటనకు 

సంబంధించి నా కెరీర్‌‌‌‌లో ఆ పాత్ర చాలా 
సహాయపడింది అని తెలిపింది.

రాధిక రోల్​పై నేహశెట్టి 
ఇంట్రెస్టింగ్ కామెంట్స్

నేను ఎక్కడికీ వెళ్లట్లేదు.. బ్రిటన్‌‌‌‌ నా ఇల్లు
త్వరలో జరగబోయే సార్వత్రిక ఎన్నికల తర్వాత అమెరికా 
తరలి వెళ్లిపోతారంటూ తనపై జరుగుతున్న ప్రచారంపై బ్రిటన్‌‌‌‌ 
ప్రధాన మంత్రి రిషి సునాక్‌‌‌‌ స్పందించారు. ఈ మేరకు ఆ 
వార్తలను తీవ్రంగా ఖండించారు. అవన్నీ 
అవాస్తవాలేనని కొట్టిపారేశారు. తాను ఎక్కడికి 
వెళ్లిపోవడం లేదని.. బ్రిటన్‌‌‌‌ తన సొంత ఇల్లు  అని 
స్పష్టం చేశారు.రిషి సునాక్‌‌‌‌ కొన్ని వారాల్లో  తన 
కుటుంబంతో కలిసి అమెరికాలోని 
కాలిఫోర్నియాకు వెళ్లిపోవాలని ప్రణాళికలు 
రచిస్తున్నారంటూ సొంత పార్టీ అయిన 
కన్జర్వేటివ్‌‌‌‌ పార్టీకి చెందిన నేత, మాజీ 
మంత్రి జాక్‌‌‌‌ గోల్డ్‌‌‌‌స్మిత్‌‌‌‌  ఇటీవలే 
ఆరోపించిన విషయం తెలిసిందే. ఈ 
మేరకు ఎక్స్‌‌‌‌ వేదికగా పోస్టు పెట్టా రు. 
దీంతో ఇదికాస్తా  ఆ దేశ 
రాజకీయాల్లో  తీవ్ర 
చర్చనీయాంశమైంది. ఈ 
అంశంపై తాజాగా సునాక్‌‌‌‌ 
స్పందించారు. అమెర్‌‌‌‌శామ్‌‌‌‌లో 
నిర్వహించిన ఎన్నికల ప్రచారంలో.. ‌
ఆ ఆరోపణలను కొట్టిపారేశారు. 

బ్రిటన్‌‌‌‌ 
ప్రధాన మంత్రి 
రిషి సునాక్‌‌‌‌

క్లా సిక‌‌‌‌ల్ చెస్‌‌‌‌లో కార్ల‌‌‌‌స‌‌‌‌న్‌‌‌‌ను 
ఓడించిన ప్ర‌‌‌‌జ్ఞా నంద‌‌‌‌
వ‌‌‌‌ర‌‌‌‌ల్డ్ నెంబ‌‌‌‌ర్ వ‌‌‌‌న్ చెస్ క్రీడాకారుడు మాగ్న‌‌‌‌స్ 
కార్ల‌‌‌‌స‌‌‌‌న్‌‌‌‌పై ఇండియ‌‌‌‌న్ గ్రాండ్‌‌‌‌మాస్ట‌‌‌‌ర్ ఆర్ ప్ర‌‌‌‌జ్ఞా నంద 
విజ‌‌‌‌యం సాధించాడు. నార్వే చెస్ టోర్న‌‌‌‌మెంట్‌‌‌‌లో ఆ 
విక్ట‌‌‌‌రీతో ప్ర‌‌‌‌జ్ఞా నంద లీడ్‌‌‌‌లోకి వెళ్లా రు. ఇటీవ‌‌‌‌ల ర్యాపిడ్ 
లేదా ఎగ్జిబిష‌‌‌‌న్ గేమ్స్‌‌‌‌లో ప‌‌‌‌లుమార్లు కార్ల‌‌‌‌స‌‌‌‌న్‌‌‌‌పై ప్ర‌‌‌‌జ్ఞ 
గెలుపొందాడు. అయితే ఈ గేమ్‌‌‌‌లో మూడు రౌండ్ల 
త‌‌‌‌ర్వాత 5.5 పాయింట్ల‌‌‌‌తో లీడింగ్ పొజిష‌‌‌‌న్‌‌‌‌లో 
ఉన్నాడు. ప్ర‌‌‌‌జ్ఞా నంద తెలుపు పావుల‌‌‌‌తో మ్యాచ్ 
ఆడాడు. కార్ల‌‌‌‌స‌‌‌‌న్‌‌‌‌పై విక్ట‌‌‌‌రీ కొట్ట‌‌‌‌డంతో టోర్నీ ఫెవ‌‌‌‌రేట్ 
పాయింట్ల ప‌‌‌‌ట్టిక‌‌‌‌లో అయిదో స్థానా నికి 
ప‌‌‌‌డిపోయారు. క్లాసి క‌‌‌‌ల్ చెస్‌‌‌‌ను స్లో చెస్‌‌‌‌గా కూడా 
పిలుస్తా రు. క్రీడాకారులు ఒక ఎత్తు  వేయ‌‌‌‌డానికి 
త‌‌‌‌మ‌‌‌‌కు కావాల్సినంత స‌‌‌‌మ‌‌‌‌యాన్ని తీసుకుంటారు. 
క‌‌‌‌నీసం ఒక గంట స‌‌‌‌మ‌‌‌‌యం కూడా తీసుకునే 
అవ‌‌‌‌కాశం ఉంటుంది. ఈ ఫార్మాట్‌‌‌‌లో గ‌‌‌‌తంలో ఇద్ద‌‌‌‌రి 
మ‌‌‌‌ధ్య జ‌‌‌‌రిగిన మూడు మ్యాచులు డ్రాగా ముగిశాయి. 
మ‌‌‌‌హిళ‌‌‌‌ల విభాగంలో ప్ర‌‌‌‌జ్ఞా నంద సోద‌‌‌‌రి ఆర్ వైశాలి 
టాప్ ప్లేస్‌‌‌‌లో నిలిచింది. ఆమె 5.5 పాయింట్ల‌‌‌‌తో 
అగ్ర‌‌‌‌స్థా నంలో ఉన్న‌‌‌‌ది. అన్నా ముజిచ‌‌‌‌క్‌‌‌‌తో జ‌‌‌‌రిగిన 
మ్యాచ్‌‌‌‌ను ఆమె డ్రాగా ముగించుకున్న‌‌‌‌ది.

ఎల్లుం డి నుండి ప్రారంభం కానున్న 
ఇంటర్మీడియట్ తరగతులు
ఒకవైపు ఇంకా రాని పాఠ్య పుస్తకాలు, మరోవైపు అధ్యాపకుల కొరత రాష్ట్రంలో జూన్ 
1వ తేదీ నుంచి ఇంటర్మీడియట్ తరగతులు ప్రారంభమవుతు న్నాయి.. కానీ 
మొదటి సంవత్సరం తరగతులు జరిగే పరిస్థితి లేదు. ఒకవైపు ఇంకా రాని పాఠ్య 
పుస్తకాలు, మరోవైపు అధ్యాపకుల కొరత.. ఒకవేళ సీనియర్ ఇంటర్ తరగతులు 
మొదలైనా వారికి పాఠ్యపుస్తకాలు లేవు.  మరోవైపు అధ్యాపకుల కొరత.. 1,654 
మంది అతిథి అధ్యాపకులను నియమించాల్సి ఉండగా.. ఆ నియామకాలు మాత్రం 
జులై నెలాఖరు వరకు చేయడం లేదు. రాష్ట్రంలో కొత్తగా ప్రారంభమైన కళాశాలలో 
మరో 225 మంది అధ్యాపకులు అవసరం. 15 కళాశాలలకు ప్రిన్సిపాళ్లే లేరు.  పాఠ్య 
పుస్తకాలు ఇంతవరకు కళాశాలలకు చేరలేదు. 

త్వరలో మార్కెట్లోకి రానున్న 

దబాంగ్ బీర్లు
సోమ్ డిస్టిలరీస్‌‌‌‌ సహా మరో 3 
కొత్త లిక్కర్ కంపెనీలకు 
అనుమతి ఇచ్చిన రేవంత్ 
సర్కార్. కింగ్ ఫిషర్ లాంటి 
ఫేమస్ బ్రాండ్ బీర్ల కొరత 
సృష్టించి సోమ్ డిస్టిలరీస్, 
హంటర్ బీర్‌‌‌‌ లాంటి కొత్త 
లిక్కర్ కంపెనీకి కాంగ్రెస్ 
ప్రభుత్వం అనుమతి ఇచ్చిన 
విషయం తెలిసిందే.సోమ్ డిస్టిలరీస్‌‌‌‌ 
సహా తాజాగా మరో 3 కొత్త లిక్కర్ 
కంపెనీలు టాయిట్, మౌంట్ ఎవరెస్ట్, 
ఎగ్జొ టికా లకు అనుమతి ఇచ్చిన 
కాంగ్రెస్ ప్రభుత్వం.

చల్లని కబురు చెప్పిన ఐఎండీ అయితే ఎండల 
ప్రభావం ఎక్కువ రోజులు ఉండబోదని, నైరుతి 
రుతుపవనాలు త్వరలోనే ఏపీకి చల్లని వార్త 
తీసుకు రాబోతున్నాయని వాతావరణ శాఖ 
చెబుతున్న తీపి కబురు ఏపీ వాసులకు కాస్త 
ఉపశమనం కలిగిస్తుంది. నాలుగు రోజుల్లో  ఏపీకి 
నైరుతి విస్తరిస్తుందని చెప్తున్నారు. ఇక నైరుతి 
రుతుపవనాలతో ఈసారి ఆంధ్రప్రదేశ్ రాష్ట్రంలో 
కూడా సాధారణం కంటే ఎక్కువ వర్షపాతం 
నమోదవుతుందని చెబుతున్నారు. వారంలోగా 
తెలంగాణాకు రుతుపవనాలు నేడు కేరళను 
రుతుపవనాలు తాకనున్న నేపథ్యంలో తెలంగాణ 
రాష్ట్రంలో కూడా వారంలోగా రుతుపవనాలు 
వస్తా యని అంచనా వేస్తున్నారు. జూన్ మొదటి 
వారంలో తెలంగాణలో వర్షా లు కురుస్తా యని 
మిగిలిన ప్రాంతాలలో కూడా ఒక మోస్తరు వర్షా లు 
కురిసే అవకాశం ఉందని వాతావరణ 
శాఖాధికారులు చెబుతున్నారు.
ఏపీలో మండుతున్న ఎండలు 

ఇక ఏపీ లోను మరొక నాలుగు రోజుల్లో  నైరుతి 
రుతుపవనాల ప్రవేశం జరగనుందని భారత 
వాతావరణ శాఖ అంచనా వేస్తోం ది. మరొకవైపు 
రెమాల్ తుఫాను తర్వాత ఆంధ్రప్రదేశ్ రాష్ట్రంలో 
భానుడు ఉగ్రరూపం దాల్చడంతో అత్యధిక 
ఉష్ణో గ్రతలు నమోదవుతున్నాయి. ప్రజలు 
ఉక్కపోతతో అల్లా డిపోతున్నారు. రాత్రి ఉష్ణో గ్రతలు 
కూడా పగటి ఉష్ణో గ్రతలతో పోటీపడుతున్న 
పరిస్థితి కనిపిస్తుంది.
చల్లని కబురు చెప్పిన ఐఎండీ 
అయితే ఎండల ప్రభావం ఎక్కువ రోజులు 
ఉండబోదని, నైరుతి రుతుపవనాలు త్వరలోనే 
ఏపీకి చల్లని వార్త తీసుకు రాబోతున్నాయని 
వాతావరణ శాఖ చెబుతున్న తీపి కబురు ఏపీ 
వాసులకు కాస్త ఉపశమనం కలిగిస్తుంది. నాలుగు 
రోజుల్లో  ఏపీకి నైరుతి విస్తరిస్తుందని చెప్తున్నారు. 
ఇక నైరుతి రుతుపవనాలతో ఈసారి ఆంధ్రప్రదేశ్ 
రాష్ట్రంలో కూడా సాధారణం కంటే ఎక్కువ 
వర్షపాతం నమోదవుతుందని చెబుతున్నారు. 

తెలంగాణాలోనూ భానుడి భగభగ 
ఇదిలా ఉంటే ఇటు తెలంగాణ రాష్ట్రంలోనూ 
ఎండలు మళ్ళీ దంచి కొడుతున్న పరిస్థితులు 
కనిపిస్తున్నాయి. ముఖ్యంగా ఉత్తర తెలంగాణలో 
ఎండలు మండిపోతున్నాయి. సాధారణం కంటే 
2,3 డిగ్రీల ఉష్ణో గ్రతలు అధికంగా నమోదు అవు 
తాయని అధికారులు అంచనా వేస్తున్నారు. రాష్ట్రం 
లో వేడి గాలుల తీవ్రత ఉంటుందని, ప్రజలు అప్రమ 
త్తంగా ఉండాలని సూచిస్తున్నారు. 
జూన్​లో సాధారణం కంటే ఎక్కువ వర్షపాతం 
జూన్ రెండో వారంలో తెలంగాణ రాష్ట్రం అంతటా 
సాధారణ వర్షా లు కురుస్తా యని చెబుతున్నారు. 
జూన్ మూడో వారంలో మంచి వర్షా లు 
కురుస్తా యని, జూన్ చివరి వారం నాటికి 
రాష్ట్రమంతటా సమృద్ధిగా వర్షా లు కురుస్తా యని 
వాతావరణ శాఖ అధికారులు అంచనా 
వేస్తున్నారు. జూన్లో సాధారణం కంటే ఎక్కువ 
వర్షపాతం నమోదవుతుందని కూడా 
చెబుతున్నారు.

భారత్‌‌‌‌లో ప్రవేశించిన 
నైరుతి రుతుపవనాలు

తెలంగాణ కొత్త  ‌
రాజముద్ర ఇదేనా?
రాష్ట్ర ప్రభుత్వం మరో రెండు రోజుల్లో 
విడుదల చేసే కొత్త రాజముద్ర ఇదే 
అంటూ ఓ ఫొటో వైరల్ అవుతోంది. 
అందులో భారత జాతీయ 
చిహ్నం(సింహాలు, అశోక చక్రం), 
అమరవీరుల స్తూ పం, వరి విత్తనాలు 
ఉన్నాయి. తెలుగు, ఉర్దూ , హిందీ, 
ఇంగ్లిష్ భాషల్లో  తెలంగాణ ప్రభుత్వం 
అని రాసి ఉంది. దీనిపై ప్రభుత్వం 
స్పందించాల్సి ఉంది.

యంగ్ అండ్ ట్యాలెంటెడ్ హీరో సుధీర్ బాబు న‌‌‌‌‌‌‌‌టిస్తున్న తాజా 
చిత్రం ‘హ‌‌‌‌‌‌‌‌రోం హ‌‌‌‌‌‌‌‌ర’ ఇప్ప‌‌‌‌‌‌‌‌టికే షూటింగ్ ప‌‌‌‌‌‌‌‌నులు 
ముగించుకుని రిలీజ్ కు రెడీ అయ్యింది. ఈ సినిమాను 
జ్ఞా నసాగ‌‌‌‌‌‌‌‌ర్ ద్వార‌‌‌‌‌‌‌‌క డైరెక్ట్ చేయ‌‌‌‌‌‌‌‌గా పూర్తి యాక్ష‌‌‌‌‌‌‌‌న్ ఎంట‌‌‌‌‌‌‌‌ర్టైన‌‌‌‌‌‌‌‌ర్ 
గా ఈ మూవీ రాబోతుంది. ఇప్ప‌‌‌‌‌‌‌‌టికే రిలీజ్ అయిన ఈ మూవీ 
పోస్ట‌‌‌‌‌‌‌‌ర్స్, టీజ‌‌‌‌‌‌‌‌ర్ల‌‌‌‌‌‌‌‌కు మంచి రెస్పాన్స్ రావ‌‌‌‌‌‌‌‌డంతో ఈ సినిమాపై 
ప్రేక్ష‌‌‌‌‌‌‌‌కుల్లో  మంచి బ‌‌‌‌‌‌‌‌జ్ క్రియేట్ అయ్యింది. ఇక తాజాగా ఈ 
సినిమా ట్రైల‌‌‌‌‌‌‌‌ర్ ను సూప‌‌‌‌‌‌‌‌ర్ స్టా ర్ మ‌‌‌‌‌‌‌‌హేష్ బాబు రిలీజ్ చేశారు. 
‘హ‌‌‌‌‌‌‌‌రోం హ‌‌‌‌‌‌‌‌ర’ ట్రైలర్ చూస్తుంటే ఈ సినిమా కోసం సుధీర్ 
బాబు ఎంత‌‌‌‌‌‌‌‌లా క‌‌‌‌‌‌‌‌ష్ట‌‌‌‌‌‌‌‌ప‌‌‌‌‌‌‌‌డ్డా డో మ‌‌‌‌‌‌‌‌నకు క‌‌‌‌‌‌‌‌నిపిస్తుంది. పూర్తిగా 
చిత్తూ రు యాస‌‌‌‌‌‌‌‌లో సాగిన ఈ ట్రైల‌‌‌‌‌‌‌‌ర్ లో ఆయ‌‌‌‌‌‌‌‌న డైలాగ్ 
డెలివ‌‌‌‌‌‌‌‌రీ ప్రేక్ష‌‌‌‌‌‌‌‌కుల‌‌‌‌‌‌‌‌ను ఆక‌‌‌‌‌‌‌‌ట్టుకుంటుం ది. తుపాకుల నేప‌‌‌‌‌‌‌‌థ్యంలో 
సాగే ఈ సినిమాలో యాక్ష‌‌‌‌‌‌‌‌న్ కు కొద‌‌‌‌‌‌‌‌వే లేద‌‌‌‌‌‌‌‌ని ఈ ట్రైల‌‌‌‌‌‌‌‌ర్ 
చూస్తుంటే స్ప‌‌‌‌‌‌‌‌ష్ట‌‌‌‌‌‌‌‌మ‌‌‌‌‌‌‌‌వుతుంది. ఇక సుధీర్ బాబు మేకోవ‌‌‌‌‌‌‌‌ర్ 
కూడా ఆడియెన్స్ కు బాగా న‌‌‌‌‌‌‌‌చ్చుతుంది. అటు సునీల్ కూడా 
మ‌‌‌‌‌‌‌‌రోసారి త‌‌‌‌‌‌‌‌న‌‌‌‌‌‌‌‌దైన ప‌‌‌‌‌‌‌‌ర్ఫార్మెన్స్ తో ఈ సినిమాకు అసెట్ గా 
మార‌‌‌‌‌‌‌‌నున్న‌‌‌‌‌‌‌‌ట్లు  ట్రైల‌‌‌‌‌‌‌‌ర్ క‌‌‌‌‌‌‌‌ట్ చూస్తే అర్థ‌‌‌‌‌‌‌‌మ‌‌‌‌‌‌‌‌వుతోంది. అద్భుత‌‌‌‌‌‌‌‌మైన 
విజువ‌‌‌‌‌‌‌‌ల్స్, ఆక‌‌‌‌‌‌‌‌ట్టు కునే బీజీఎం, కావాల్సినంత యాక్ష‌‌‌‌‌‌‌‌న్ డోస్, 
మాస్ డైలాగుల‌‌‌‌‌‌‌‌తో ‘హ‌‌‌‌‌‌‌‌రోం హ‌‌‌‌‌‌‌‌ర’ ట్రైల‌‌‌‌‌‌‌‌ర్ ఇంప్రెసివ్ గా ఉంది. 
ఈ సినిమాలో మాళ‌‌‌‌‌‌‌‌విక శ‌‌‌‌‌‌‌‌ర్మ హీరోయిన్ గా న‌‌‌‌‌‌‌‌టిస్తోం డ‌‌‌‌‌‌‌‌గా 
చేత‌‌‌‌‌‌‌‌న్ భ‌‌‌‌‌‌‌‌ర‌‌‌‌‌‌‌‌ద్వాజ్ సంగీతాన్ని అందించారు. జ‌‌‌‌‌‌‌‌య‌‌‌‌‌‌‌‌ప్ర‌‌‌‌‌‌‌‌కాశ్, అక్ష‌‌‌‌‌‌‌‌ర‌‌‌‌‌‌‌‌, 
అర్జు న్ గౌడ‌‌‌‌‌‌‌‌, ల‌‌‌‌‌‌‌‌క్కి ల‌‌‌‌‌‌‌‌క్ష్మ‌‌‌‌‌‌‌‌ణ్, ర‌‌‌‌‌‌‌‌వి కాలె త‌‌‌‌‌‌‌‌దిత‌‌‌‌‌‌‌‌రులు ఇత‌‌‌‌‌‌‌‌ర ముఖ్య 
పాత్ర‌‌‌‌‌‌‌‌ల్లో  న‌‌‌‌‌‌‌‌టిస్తున్న ఈ సినిమాను జూన్ 14న రిలీజ్ 
చేసేందుకు మేక‌‌‌‌‌‌‌‌ర్స్ రెడీ అవుతున్నారు.

సుధీర్ బాబు ‘హ‌‌‌‌‌‌‌‌రోం హ‌‌‌‌‌‌‌‌ర’ ట్రైల‌‌‌‌‌‌‌‌ర్.. 

వెరీ ప‌‌‌‌‌‌‌‌వ‌‌‌‌‌‌‌‌ర్ ఫుల్!

పైసల కోసం కక్కుర్తి పడి ఆవుల 
ప్రాణాలు తీసిన పోలీసులు
సూర్యాపేట జిల్లా  మటంపల్లి మండలం మట్టపల్లిలో 
కంటైనర్లో  గోవులను తరలిస్తుండగా  పట్టు కున్న పోలీసులు. 
ఆవులు పల్నాడు జిల్లా  గురజాలకు చెందిన ఆవులుగా 
గుర్తింపు. కంటైనర్లో  మొత్తం 26 ఆవులు ఉండగా ఊపిరాడక 
15 ఆవులు మృత్యువాత. తొమ్మిది ఆవులు నల్గ ొండ గోశాలకు 
తరలింపు. రెండు ఆవులు కాలు విరిగి చికిత్స అందిస్తున్న 
వైద్యులు. నిన్న ఉదయం మట్టపల్లి చెక్పోస్ట్ వద్ద 10 గంటలకు 
పట్టు కున్న పోలీసులు. సెటిల్మెంట్ చేసుకునే క్రమంలో 
పోలీసులు. సెటిల్మెంట్ కుదరక  ఉన్నతాధికారికి 
తెలియడంతో రాత్రి 8 గంటలకు ఎఫ్ఆర్ చేసిన స్థా నిక ఎసస్ై 
రామాంజనేయులు. మఠంపల్లి పోలీసులపై విచారణ కు 
ఆదేశించిన ఎస్పీ రాహుల్ హెగ్డే. ఎస్ఐ రామాంజనేయులు 
నిర్లక్ష్యం వల్లనే 16 ఆవులు చనిపోయాయని సర్వత్ర 
విమర్శలు వెల్వెత్తు తున్నాయి.

అతిలోక సుందరి శ్రీదేవి వారసురాలిగా జాన్వీ కపూర్ ప్రస్తుతం ఫుల్ బిజీగా తన కెరీర్ ను కొనసాగిస్తోం ది. 
ఐతే, జాన్వీకపూర్‌‌‌‌‌‌‌‌ ప్రస్తుతం ‘మిస్టర్‌‌‌‌‌‌‌‌ అండ్‌‌‌‌‌‌‌‌ మిసెస్‌‌‌‌‌‌‌‌ మహి’ ప్రమోషన్స్‌‌‌‌‌‌‌‌తో బిజీగా ఉంది. ఈ చిత్రం మే31న 

ప్రేక్షకుల ముందుకు రాబోతుంది. ఐతే, ‘మిస్టర్‌‌‌‌‌‌‌‌ అండ్‌‌‌‌‌‌‌‌ మిసెస్‌‌‌‌‌‌‌‌ మహి’ ప్రమోషన్స్‌‌‌‌‌‌‌‌లో భాగంగా ఇచ్చిన 
ఇంటర్వ్యూలో జాన్వీ కపూర్ తన పెళ్లిపై వచ్చిన రూమర్స్‌‌‌‌‌‌‌‌కు చెక్‌‌‌‌‌‌‌‌ పెట్టింది. జాన్వీ కపూర్ 

మాట్లా డుతూ.. ‘ఇటీవల నా పెళ్లికి సంబంధించిన వార్తలు ఎక్కువ అయిపోయాయి. త్వరలోనే 
నేను పెళ్లి  చేసుకోబోతున్నట్లు రాస్తున్నారు. అసలు నాకు తెలియకుండానే వారంలో నాకు పెళ్లి  
కూడా చేసేలా ఉన్నారు. నేను ప్రస్తుతం కెరీర్‌‌‌‌‌‌‌‌పై దృష్టి పెట్టా లనుకుంటున్నాను, పెళ్లి  పై కాదు’ అని 

జాన్వీ కపూర్ చెప్పుకొచ్చింది. అన్నట్టు గత కొంతకాలంగా మహారాష్ట్ర  మాజీ సీఎం 
సుశీల్‌‌‌‌‌‌‌‌కుమార్‌‌‌‌‌‌‌‌ షిండే మనవడు శిఖర్‌‌‌‌‌‌‌‌తో జాన్వీ కపూర్ డేటింగ్‌‌‌‌‌‌‌‌లో ఉన్నట్లు జోరుగా వార్తలు 
వినిపిస్తున్నాయి. ఇక సినిమాల విషయానికి వస్తే...  ఎన్టీఆర్ దేవర సినిమాతో పాటు చరణ్ 

సినిమాలోనూ జాన్వీ హీరోయిన్ గా నటిస్తోం ది.

పెళ్లి పుకార్లపై జాన్వీ క్లా రిటీ

పూరీలో అపశ్రుతి.. 
బాణసంచా పేలి ముగ్గురి మృతి
ఒడిశాలోని ప్రసిద్ధ పుణ్యక్షేత్రం పూరీలో అపశ్రుతి చోటుచేసుకుంది. ప్రమాదవశాత్తూ  
జరిగిన బాణసంచా పేలుడులో ముగ్గు రు మృతిచెందారు. మరికొంతమంది 

భక్తు లకు గాయాలయ్యాయి. పోలీసుల వివరాల ప్రకారం.. బుధవారం రాత్రి 
పూరీలోని నరేంద్ర పుష్కరిణిలో జగన్నాథుడి చందన ఉత్సవం నిర్వహించారు. ఈ 
కార్యక్రమాన్ని వీక్షించేందుకు వందలాది మంది అక్కడికి చేరుకున్నారు. ఈ క్రమంలో 
కొంతమంది భక్తు లు పటాసులు పేల్చారు. ఆ నిప్పురవ్వలు సమీపంలో బాణసంచా 
నిల్వ ఉంచిన చోట పడ్డా యి. దీంతో పెద్దఎత్తు న పేలుడు సంభవించి దాదాపు 15 
మంది తీవ్రంగా గాయపడ్డా రు. వెంటనే ఆసుపత్రికి తరలించి చికిత్స అందిస్తుండగా.. 
ముగ్గు రు ప్రాణాలు విడిచారు. మృతుల్లో  15 ఏళ్ల బాలుడు కూడా ఉన్నాడు. ప్రాణాలు 
కాపాడుకునేందుకు కొంతమంది పుష్కరిణిలోకి దూకినట్లు  అనుమానిస్తున్నారు. 
గురువారం ఉదయం అండర్‌‌‌‌‌‌‌‌ వాటర్‌‌‌‌‌‌‌‌ సెర్చింగ్‌‌‌‌‌‌‌‌ కెమెరాలతో గాలింపు చేపట్టా రు. 
క్షతగాత్రులను పోలీసులు జిల్లా  ఆసుపత్రికి తరలించారు. వారిలో కొంతమంది 
పరిస్థితి విషమంగా ఉన్నట్లు  సమాచారం. ఈ ఘటనపై ముఖ్యమంత్రి నవీన్‌‌‌‌‌‌‌‌ 
పట్నాయక్‌‌‌‌‌‌‌‌ తీవ్ర దిగ్భ్రాంతి వ్యక్తం చేశారు. బాధితులకు మెరుగైన చికిత్స అందేలా 
ఏర్పాట్లు  చేయాలని ఆదేశించారు. అందుకయ్యే ఖర్చును సీఎం రిలీఫ్‌‌‌‌‌‌‌‌ ఫండ్‌‌‌‌‌‌‌‌ 
నుంచి భరించనున్నట్లు  ప్రకటించారు.

సౌత్‌‌‌‌‌‌‌‌ ఇండియా సూపర్‌‌‌‌‌‌‌‌స్టార్‌‌‌‌‌‌‌‌  రజనీకాంత్‌‌‌‌‌‌‌‌ మరోసారి 
హిమాలయాల బాటపట్టా రు. బుధవారం చెనన్ై నుంచి 
విమానంలో ఆయన బయల్దేరారు. హిమాలయాల్లో  
వారం రోజుల పాటు ఆయన ఆధ్యాత్మిక యాత్ర 
చేయనున్నారు. చెనన్ై విమానాశ్రయంలో విలేకరులతో 
రజనీకాంత్ మాట్లా డుతూ.. ఆధ్యాత్మిక ప్రయాణం చాలా 
ముఖ్యం.. హిమాలయాలకు వెళ్లిన ప్రతిసారి కొత్త 
అనుభూతిని కలిగిస్తుందన్నారు. అందుకే తాను ప్రతి 
ఏటా వెళ్తున్నట్లు  అన్నారు. ఒక్క భారతదేశంలోనే కాదు 
ప్రపంచమంతటా ఆధ్యాత్మికత భావం అవసరమని 
రజనీకాంత్‌‌‌‌‌‌‌‌ అన్నారు. ఆధ్యాత్మికత అంటే శాంతి, 
ప్రశాంతత, భగవంతునిపై విశ్వాసమని పేర్కొన్నారు. 
అంతకుముందు ఇంటి నుంచి బయలు దేరిన రజనీ 
విలేకరులతో మాట్లా డుతూ.. ప్రతి సంవత్సరం 

హిమాలయాలకు వెళతానని.. ఇప్పుడు కూడా 
బద్రీనాథ్, కేదార్‌‌‌‌‌‌‌‌నాథ్‌‌‌‌‌‌‌‌లను సందర్శించేందుకు 
వెళ్తున్నానని అన్నారు. గతేడాది జైలర్‌‌‌‌‌‌‌‌ సినిమా 
విడుదలకు ముందు కూడా 
హిమాలయాలకు రజనీకాంత్‌‌‌‌‌‌‌‌ వెళ్లిన 
విషయం తెలిసిందే. ప్రధాని మోదీ మళ్లీ 
అధికారంలోకి వస్తా రా అని రిపోర్టర్ 
ప్రశ్నించగా.. రాజకీయాలకు 
సంబంధించిన ప్రశ్నలు అడగవద్దని 
సున్నితంగా రజనీ తప్పుకున్నారు. 
అలాగే, రజనీకాంత్ తన స్నేహితులతో 
కలిసి బద్రీనాథ్, కేదార్‌‌‌‌‌‌‌‌నాథ్, బాబాజీ 
గుహతో సహా పలు పవిత్ర 
స్థలాలను సందర్శించిన 
అనంతరం జూన్ 4న చెనన్ైకి 
తిరిగి రానున్నట్లు  
సమాచారం. టి.జె.
జ్ఞా నవేల్‌‌‌‌‌‌‌‌ దర్శకత్వంలో 
రూపొందుతున్న 
'వేట్టయాన్‌‌‌‌‌‌‌‌' సినిమాలో 
తన భాగం చిత్రీకరణని 
పూర్తి చేశారు రజనీ. ఈ 
సినిమా చిత్రీకరణ కూడా 
చాలా బాగా వచ్చిందని రజనీ 
తెలిపారు. 

హిమాలయాలకు బయల్దేరిన రజనీకాంత్‌‌‌‌‌‌‌‌

హృదయవిదారక ఘటన.. 
రోడ్డు  ప్రమాదంలో మృతిచెందిన తండ్రి
ఏం జరిగిందో తెలియక మృతదేహం పక్కనే ఏడుస్తూ  
కూర్చున్న రెండేళ్ల కుమారుడు.హైదరాబాద్ శివారు 
అబ్దుల్లా  పూర్ మెట్ పరిధిలోని ఇనాంగూడ వద్ద 
హైదరాబాద్-విజయవాడ హైవేపై పాల ప్యాకెట్ కోసం బైక్ పై 
వెళ్లిన తండ్రి, కొడుకులను డీ కొట్టిన డీసీఎం.. అక్కడికక్కడే 
ప్రాణాలు విడిచిన తండ్రి.. దిక్కుతోచని స్థితిలో అసలు ఏం 
జరిగిందో తెలియక మృతదేహం పక్కనే ఏడుస్తూ  కూర్చున్న 
రెండేళ్ల కుమారుడు.మృతుడు ఏపీలోని కొవ్వూరు 
ప్రాంతానికి చెందిన శెట్టి కనక ప్రసాద్ (35)గా గుర్తింపు.

మోదీజీ.. నాకే ఫోన్ చేయొచ్చుగా: ఒడిశా సీఎం
బీజేపీ నేతలు తన ఆరోగ్యంపై అబద్ధాల్ని  వ్యాప్తి చేస్తున్నారని ఒడిశా సీఎం పట్నాయక్ 
ఆందోళన వ్యక్తం చేశారు. ‘నెలరోజులుగా నేను రాష్ట్రమంతటా ప్రచారంలో తిరుగుతూ 
బాగానే ఉన్నా. నేను మంచి మిత్రుడినని మోదీ అన్నారు. మరి అలాంటప్పుడు నాకే ఫోన్ 
చేసి నా ఆరోగ్యం గురించి కనుక్కోవచ్చుగా’ అని ప్రశ్నించారు. నవీన్ ఆరోగ్యం 
ఒక్కసారిగా క్షీణించడంపై అనుమానాలున్నాయని, దర్యాప్తు  చేయిస్తా మని మోదీ 
పేర్కొన్న సంగతి తెలిసిందే.

పంజాబ్‌‌లోని హోషియార్‌‌పూర్‌‌లో 
లోక్‌‌సభ ఎన్నికలు-2024 కోసం ప్రధాని 
నరేంద్ర మోదీ తన చివరి ర్యాలీని 
నిర్వహించారు. సిక్కులపై కీలక ప్రకటన 
చేసిన మోదీ, అయోధ్యలో రామ 
జన్మస్థలం కోసం సిక్కులు మొదటి 
యుద్ధం చేశారన్నారు. మోదీ ప్రభుత్వాన్ని 
ఏర్పాటు చేయాలని దేశ ప్రజలు 
నిర్ణయించుకున్నారని ప్రధాని మోదీ 
చెప్పారు. వచ్చే ఎన్నికల్లో  ఘన విజయం 
సాధించి మోదీ ప్రభుత్వం హ్యాట్రిక్ 
కొట్టబోతోందని స్పష్టం చేశారు. లోక్‌‌సభ 
ఎన్నికలు-2024కి సంబంధించి ఏడోవ, 
చివరి దశ ఓటింగ్ జూన్ 1న 
జరుగుతుంది. ఈరోజుతో అంటే 
గురువారం ఎన్నికల ప్రచారం 
నిలిచిపోనుంది. పంజాబ్‌‌లోని 
హోషియార్‌‌పూర్‌‌లో చివరి దశలో 
ఓటింగ్ జరగనుంది. ఈ నేపథ్యంలోనే 
ప్రధాని నరేంద్ర మోదీ తన చివరి ర్యాలీని 
ఇక్కడే నిర్వహించారు. ప్రజలను 
ఉద్దేశించి ఆయన మాట్లా డుతూ పంజాబ్ 
మన భారతదేశానికి గుర్తింపు అని, ఇది 
మన గురువుల పుణ్యభూమి అని అన్నారు. 
అంతేకాదు అయోధ్యలో రామ జన్మభూమి 
కోసం తొలి యుద్ధం చేసింది సిక్కులే అని 
అన్నారు. నేడు దేశంలో ఆకాంక్షలు కొత్తవి, 
అంచనాలు కొత్తవి, విశ్వాసం కొత్తవి అని 
ప్రధాని అన్నారు. దశాబ్దా ల తరవాత 
అలాంటి సమయం రాగానే సంపూర్ణ 
మెజారిటీతో కేంద్ర ప్రభుత్వం హ్యాట్రిక్ 
కొట్టబోతోందన్నారు. ప్రతి భారతీయుడి 
‘అభివృద్ధి చెందిన భారతదేశం’ అనే కల 
త్వరలోనే నేరబోతుందన్నారు అందుకే 
ప్రతి దేశస్థుడు మనల్ని 
ఆశీర్వదిస్తున్నారన్నారని గుర్తు  చేశారు. 
మోదీ ప్రభుత్వాన్ని మరోసారి ఏర్పాటు 
చేయాలని దేశప్రజలు ఇప్పటికే 
నిర్ణయించుకున్నారని ఆయన అన్నారు. 
మోదీ ప్రభుత్వం హ్యాట్రిక్ కొట్టబోతోంది. 
21వ శతాబ్ది భారతదేశానికి బలమైన 
ప్రభుత్వం అవసరమని ప్రధాని అన్నారు. 
శత్రువును ఓడించగల బలమైన ప్రభుత్వం 
ఏర్పాటు కావల్సిన అవసరముందన్నారు. 

ఎన్డీయే ప్రభుత్వం ఇప్పటికే రోడ్‌‌మ్యాప్‌‌ను 
సిద్ధం చేసిందని ప్రధాని మోదీ తెలిపారు. 
వచ్చే ఐదేళ్లలో ఎలాంటి కీలక నిర్ణయాలు 
తీసుకోవాలో కూడా 
నిర్ణయించామన్నారు. 125 రోజుల 
రోడ్‌‌మ్యాప్ సిద్ధంగా ఉందన్నారు. 
వారణాసి ఎంపీగా కాశీని అన్ని విధాలుగా 
అభివృద్ది చేశానన్నారు. మధ్యప్రదేశ్‌‌లో 
రవిదాస్ ఆలయానికి శంకుస్థా పన 
చేయడం నాకు దక్కిందని ప్రధాని 
అన్నారు. అయోధ్యలో రాముడి ఆలయాన్ని 
నిర్మించాం. మహర్షి వాల్మీకి 
విమానాశ్రయాన్ని నిర్మించామన్న మోదీ, 
ఆదంపూర్ విమానాశ్రయానికి గురు 
రవిదాస్ పేరు పెట్టా లని 
కోరుకుంటున్నానన్నారు. ప్రభుత్వం 
ఏర్పాటయ్యాక ఇది అమలులోకి 
వస్తుందన్నారు. అలాగే కాంగ్రెస్‌‌తో పాటు 
ఆమ్ ఆద్మీ పార్టీపై తీవ్ర స్థాయిలో  
విరుచుకుపడ్డా రు ప్రధాని మోదీ. రెండు 
పార్టీలు అవినీతిలో 
కూరుకుపోయాయని అన్నారు. ఇండి 
కూటమి స్వార్థ రాజకీయాలు దేశానికి 

చాలా నష్టాన్ని  కలిగించాయని ప్రధాని 
అన్నారు. ఓటు బ్యాంకు విషయంలో 
సీఏఏను భారత కూటమి వ్యతిరేకిస్తోం ది. 
ఓటు బ్యాంకు కోసం రామమందిరాన్ని 
వ్యతిరేకిస్తూ నే ఉన్నారు. ప్రతిపక్షాలు మత 
ప్రాతిపదికన రిజర్వేషన్లు  
కల్పించాలన్నారు. ఎమర్జెన్సీ సమయంలో 
రాజ్యాంగాన్ని ఉక్కిరిబిక్కిరి చేశారు. 
1984లో జరిగిన అల్లర్లలో సిక్కుల 
మెడకు టైర్లు  కట్టి తగులబెట్టా రని మోదీ 
గుర్తు  చేశారు. దళితులు, వెనుకబడిన 
తరగతుల రిజర్వేషన్లను ఎవరూ 
తీసుకోరని ప్రధాని మోదీ మరోసారి 
స్పష్టం చేశారు. రిజర్వేషన్లకు 
సంబంధించి భారత కూటమి ఉద్దేశాలు 
ప్రమాదకరమైనవన్న మోదీ. దళితులు, 
వెనుకబడిన తరగతుల నుంచి 
రిజర్వేషన్లు  లాక్కొని ముస్లింలకే ఇవ్వాలని 
చూస్తున్నారన్నారు. కాంగ్రెస్ అవినీతికి 
తల్లి. అవినీతిలో కాంగ్రెస్ డబుల్ పీహెచ్‌‌డీ 
చేసినట్లు  తెలుస్తోం ది. అవినీతిలో 
కూరుకుపోవడానికి కాంగ్రెస్‌‌కు 60 ఏళ్లు 
పట్టిందని ప్రధాని అన్నారు. ఢిల్లీ మద్యం 
కుంభకోణం ప్రపంచానికి తెలిసిందేనని 
కేజ్రీవాల్‌‌పై ఘాటు వ్యాఖ్యలు చేశారు.

రామ జన్మస్థలం కోసం 
తొలి యుద్ధం చేసింది వారే.. 

హోషియార్‌‌పూర్‌‌ సభలో మోదీ కీలక ప్రకటన


